«2020 елга, 2021 һәм 2022 еллар план чорына 

Татарстан Республикасы Территориаль мәҗбүри медицина иминияте фонды бюджеты турында» Татарстан Республикасы законы проектына

 ФИНАНС-ИКЪТИСАДЫЙ НИГЕЗЛӘҮ
Закон проекты белән Татарстан Республикасы Территориаль мәҗбүри медицина иминияте фонды (алга таба – Фонд) бюджетының керемнәр өлешен 2020 елга  – 57 674,7 млн.сум, 2021 һәм 2022 еллар план чорына тиешенчә 60 723,7 млн.сум һәм 63 662,3 млн. сум  күләмендә расларга тәкъдим ителә.

Фонд бюджетының керемнәр өлеше чыганаклары булып Федераль мәҗбүри медицина иминияте фонды (алга таба – Федераль фонд) субвенцияләре, Татарстан Республикасы бюджетыннан һәм Россия Федерациясе субъектларының территориаль мәҗбүри медицина иминияте фондлары бюджетларыннан бюджетара трансфертлар тора.

Россия Федерациясе субъектларының дәүләт хакимияте органнарына тапшырылган мәҗбүри медицина иминияте өлкәсендәге Россия Федерациясе вәкаләтләрен гамәлгә ашыруга Федераль фонд бюджетыннан субвенцияләр күләме, «Россия Федерациясенең кайбер закон актларына үзгәрешләр кертү һәм «Мәҗбүри пенсия иминияте системасында индивидуаль (шәхсиләштерелгән) исәп турында» Федераль законның 16 статьясындагы икенче өлешнең унберенче абзацы үз көчен югалткан дип тану хакында» 2018 елның 29 июлендәге 268-ФЗ номерлы Федераль закон (алга таба – 268-ФЗ номерлы Федераль закон) һәм Россия Федерациясе Хөкүмәтенең «Федераль мәҗбүри медицина иминияте фонды бюджетын, Россия Федерациясе субъектлары бюджетларын һәм территориаль мәҗбүри медицина иминияте фондлары бюджетларын формалаштыру максатларында, иминләштерелгән затлар санын билгеләү кагыйдәләрен раслау турында» 2018 елның 9 ноябрендәге 1337 номерлы карарын нигезендә, түбәндәгеләрдән чыгып исәпләнде:

2019 елның 1 гыйнварына субъектта мәҗбүри медицина иминияте буенча иминләштерелгән 3 785 569 кеше саныннан («Мәҗбүри медицина иминияте буенча иминләштерелгән затлар саны турында мәгълүматлар» дигән 8 нче форма мәгълүматлары буенча);

«2020 елга, 2021 һәм 2022 еллар план чорына Федераль мәҗбүри медицина иминияте фонды бюджеты турында» федераль закон проекты белән билгеләнгән территориаль мәҗбүри медицина иминияте программасын финанс белән тәэмин итүгә 2020 елга – 12 699,2 сум, 2021 елга – 13 461,6 сум, 2022 елга  14 193,0 сум күләмендә каралган нормативтан;  

Россия Федерациясе субъектының 0,853 кә тигез булган бюджет чыгымнары индексыннан һәм субъект икътисады буенча уртача эш хакы дәрәҗәсенең Россия Федерациясе икътисады буенча уртача эш хакы дәрәҗәсенә карата 0,8гә тигез булган чагыштырмасыннан.
Cубвенцияләр түбәндәге күләмдә фаразлана:

2020 елга – 48 073,7 млн. сум;
2021 елга – 50 959,8 млн. сум;

2022 елга – 53 728,6 млн. сум.
Фонд бюджетына Татарстан Республикасы бюджетыннан бюджетара трансфертлар күләме «2020 елга, 2021 һәм 2022 еллар план чорына Татарстан Республикасы Территориаль мәҗбүри медицина иминияте фонды бюджеты турында» Татарстан Республикасы законы проекты белән күздә тотылган күләмнәргә туры килә, шул исәптән түбәндәгеләргә:

медицина оешмаларын мәҗбүри медицина иминияте системасы аша күбесенчә бер каналлы финанслауны гамәлгә ашыруга – 2020, 2021 һәм 2022 елларга тиешенчә  8 591,6 млн. сум, 8 714,1 млн. сум һәм 8 841,9 млн. сум;
Татарстан Республикасында гражданнарның аерым категорияләренә теш протезлары һәм колак аппаратлары ясау хезмәтләре күрсәтүгә адреслы социаль ярдәм чараларын гамәлгә ашыруга –  2020 елга, 2021 елга һәм 2022 елга тиешенчә 123,1 млн. сум, 128,0 млн. сум, 133,1 млн. сум.
Территориаль мәҗбүри медицина иминияте фондлары бюджетларыннан бюджетара трансфертлар, 2016 – 2019 еллар өчен акча керү динамикасын һәм 2020 – 2022 елларга индекс-дефляторларны исәпкә алып, түбәндәге күләмдә планлаштырыла:
2020 елга – 886,3 млн. сум;

2021 елга – 921,8 млн. сум;

2022 елга – 958,7 млн. сум.

Закон  проекты белән Фонд бюджетының чыгымнар өлешен түбәндәге күләмдә расларга тәкъдим ителә:
2020 елга – 57 674,7 млн. сум;
2021 елга – 60 723,7 млн. сум;

2022 елга – 63 662,3 млн. сум.

Чыгымнар медицина хезмәткәрләренең эш хакын 2020 елда номиналь исәпләнгән уртача айлык эш хакы артуның фаразлана торган темпына (5,4 процент) һәм калган барлык чыгымнарны (медикаментлар, тотыла торган материаллар, туклану, коммуналь һәм башка хезмәт күрсәтүләр) куллану бәяләре артуга (3 процент) индексацияләүне күздә тотучы федераль макроикътисадый индекс-дефляторларны исәпкә алып билгеләнде 
2020 елга, 2021 һәм 2022 еллар план чорына Фонд бюджетының чыгымнар өлеше дәүләт программалары һәм ярдәмче программалар буенча бүленә, шул исәптән:
территориаль мәҗбүри медицина иминияте программасын үз эченә алган  «Татарстан Республикасының территориаль планлаштыру системасын камилләштерү» программасы буенча түбәндәгечә:

2020 елга – 48 709,0 млн. сум;
2021 елга – 51 620,6 млн. сум;

2022 елга – 54 415,8 млн. сум;

«Махсуслаштырылган, югары технологиялене дә кертеп, медицина ярдәме,  ашыгыч, шул исәптән ашыгыч махсуслаштырылган, медицина ярдәме күрсәтүне, медицина эвакуациясен камилләштерү» программасы буенча түбәндәгечә:

2020 елга – 8 300,2 млн. сум;
2021 елга – 8 419,1 млн. сум;

2022 елга – 8 543,7 млн. сум;

«Паллиатив ярдәм күрсәтү, шул исәптән балаларга» ярдәмче программасы буенча түбәндәгечә:

2020 елга – 291,4 млн. сум;

2021 елга – 295,0 млн. сум;

2022 елга – 298,2 млн. сум;

гражданнарның аерым категорияләренә теш протезлары һәм колак аппаратлары ясау хезмәтләре күрсәтүгә социаль ярдәм чараларын гамәлгә ашыру өлешендә «Өлкән яшьтәге гражданнарның тормыш сыйфатын яхшырту» программасы буенча түбәндәгечә:

2020 елга – 123,1 млн. сум;

2021 елга – 128,0 млн. сум;

2022 елга – 133,1 млн. сум.
Дәүләт программаларына кермәгән чыгымнар бюджетның программага кертелмәгән өлешен тәшкил итә.

2020 елда, 2021 һәм 2022 еллар план чорында Фонд бюджеты баланслана һәм кытлыксыз итеп планлаштырыла.

